Darlleniadau Dramatig

Aflan
Mathew 15: 10-20 
Llefarydd
Dyma Iesu’n galw'r dyrfa ato a dweud wrthyn nhw, 

Iesu
Gwrandwch er mwyn i chi ddeall. Dim beth dych chi’n ei fwyta sy’n eich gwneud chi’n 'aflan'; y pethau dych chi’n eu dweud sy'n eich gwneud chi'n 'aflan'.
Llefarydd
Dyma’r disgyblion yn mynd ato, a dwedodd un:
Disgybl
Mae beth ddwedaist ti wedi cythruddo’r Phariseaid go iawn!
Iesu 
(wrth y disgyblion) Bydd pob planhigyn wnaeth fy Nhad nefol ddim ei blannu yn cael ei dynnu i fyny. Gadewch iddyn nhw – arweinwyr dall ydyn nhw! Os ydy dyn dall yn arwain dyn dall arall, bydd y ddau yn disgyn i ffos gyda’i gilydd.

Llefarydd
Yna meddai Pedr

Pedr
Esbonia i ni beth ydy ystyr y dywediad.

Iesu
Ydych chi’n dal mor ddwl? Ydych chi ddim yn gweld fod bwyd ddim ond yn mynd drwy'r stumog ac yna’n dod allan yn y tŷ bach? Ond mae'r pethau dych chi’n eu dweud yn dod o'r galon, a dyna sy'n eich gwneud chi’n 'aflan'.


O’ch calon chi mae meddyliau drwg yn dod, a phethau fel llofruddio, godinebu, anfoesoldeb rhywiol, dwyn, rhoi tystiolaeth ffug, ac enllibio. Dyma'r pethau sy'n gwneud rhywun yn 'aflan'. Dydy bwyta heb gadw’r ddefod o olchi'r dwylo ddim yn eich gwneud chi'n 'aflan'.

